ޔައުމިއްޔާ

މިނިވަން މުއައްސަސާތަކުގެ ކޮމިޓީގެ ފުރަތަމަ ބައްދަލުވުން. (31.03.2010)

އިދާރީ މޭޒުން ވާހަކަދެއްކެވުން:
އައްސަލާމް ޢަލައިކުމް. މަޖިލީހުގެ އާ ގަވާއިދުގެ ދަށުން އެކުލަވާލެވިފައިވާ މިނިވަން މުއައްސަސާތަކުގެ ކޮމިޓީގެ  ފުރަތަމަ ބައްދަލުވުމަށް މަރުޙަބާ ދަންނަވަން. ދެން މި ކޮމިޓީގެ ފުރަތަމަ ބައްދަލުވުން ބޭއްވުމަށް މިހާތަނަށް ތަންކޮޅެއް ލަސްވެފައި ވާތީ މެންބަރުންގެ ކިބައިން އިދާރައިގެ ފަރާތުން މާފަށް އެދެން. މިއަދު މި އޮތީ މުޤައްރިރަކާއި މުޤައްރިރުގެ ނައިބެއް ހޮވުން. ގަވާއިދުގެ ހަމަޖެހިފައި އޮންނަ ގޮތުން މުޤައްރިރަކާއި މުޤައްރިރުގެ ނައިބު ހޮވެނީ ކޮމިޓީގައި ހިމެނިވަޑައިގަންނަވާ މެންބަރުންގެ އަޣުލަބިއްޔަތުން. އެއީ 11 މެންބަރުން ހިމެނިވަޑައިގަންނަވާ ކަމަށް ނަމަ 6 މެންބަރުން މަދުވެގެން ވޯޓު ލިބިގެން. މުޤައްރިރަކަށް ނަން ހުށަހެޅުމުގެ ފުރުޞަތު ހުޅުވާލަން. ޢަލީ ވަޙީދު.
ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އަޅުގަނޑު ހުށަހަޅަން ހަނިމާދޫ ދާއިރާގެ ޢިއްޒަތްތެރި މެންބަރު މުޙައްމަދު މުޖުތާޒުގެ ނަން.

އިހަވަންދޫ ދާއިރާގެ މެންބަރު އަޙްމަދު ޢަބްދުﷲ ވާހަކަދެއްކެވުން:
އަޅުގަނޑު ހުށަހަޅަން ބިލެތްދޫ ދާއިރާގެ މެންބަރު އަޙުމަދު ޙަމްޒާ.

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:
އަޅުގަނޑު މުޖުތާޒުގެ ނަމަށް ތާއީދުކުރަން. 
ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:
އަޙުމަދު ޢަބްދުﷲގެ ހުށަހެޅުމަށް ތާއީދުކުރަން.

އިދާރީމޭޒުން ވާހަކަދެއްކެވުން:
އާދެ. 2 ހުށަހެޅުމެއް 2 ނަމަކަށް 2 ނަމެއް ހުށަހެޅި ތާއީދު ލިބިފައި މި ވަނީ. ފުރަތަމަ ހުށަހެޅި ތާއީދު ލިބިފައި މި ވަނީ ހަނިމާދޫ ދާއިރާގެ ޢިއްޒަތްތެރި މެންބަރު މުޙައްމަދު މުޖުތާޒު މި ކޮމިޓީގެ މުޤައްެރިރުކަމަށް ޢައްޔަންކުރުމަށް. އެހެންވީމާ، މުޖުތާޒު މުޤަައްރިރު ކަމަށް ޢައްޔަންކުރުމަށް ފެނިވަޑައިގަންނަވާ ގޮތަކަށް މެންބަރުން ވޯޓު ދެއްވުން. (ވޯޓުދެއްވުން) ދެން ހުށަހެޅި ތާއީދު ލިބިފައިވަނީ ޙަމްޒާގެ ނަމަށް. ހަމްޒާ މުޤައްރިރު ކަމަށް ހުންނެވުމަށް ތާއީދުކުރައްވާ ބޭފުޅުން. އާދެ، އެހެންވީމާ، 5 . 5 ޓައި. އަދި އެންމެ މަދުވެގެން ބޭނުންވާ ވަރަށް މިންވަރަށް ވޯޓެއް ނުލިބޭ. 1 މެންބަރަކު މިއަދު ކޮމިޓީ އަށް ވަޑައިނުގަންނަވާ. މެންބަރުން އިޢުތިރާޟު ނުކުރައްވާ ކަމަށް ވާނަމަ މި 6 ވޯޓު ލިބިގެން ނޫނީ ކުރިއަކަށް ނުދާނެ އިނގޭތޯ. އެހެން ދުވަހަކަށް ހެދުން ހެން. ތި ބޭފުޅުން ފެނިވަޑައިގަންނަވާ ގޮތަކަށް ޢަލީ ވަޙީދު.
ތޮއްޑޫ ދާއިރާގެ މެންބަރު އަލީ ވަހީދު ވާހަކަދެއްކެވުން:
އަޅުގަނޑު އެދެނީ އެއްވެސް ފަރާތަކުން ދޫކޮށްލަން ނެތިއްޔާ ދެން އެ މެންބަރު ހާޒިރުވާ ދުވަހަކުން ކޮމިޓީ އަށް ކިޔާލަން. އެހެންނޫނިއްޔާ ހަމަ މި ގޮތަށް ކަށްނޭނގެ ދާނީ. ދެން ރިކޯޑަށްޓަކައި އަޅުގަނޑުމެން އެދެން ކޮންމެވެސް އެއްފަރާތަކުން ދޫކޮށްލަން. ދެން އަޅުގަނޑަށް ހީވަނީ އެބްޒެންޓީ އެއް ގޮތަށް ނުބަލައި ޕްރެޒެންޓު ވަންޏާ ހަމަ އެހެން ދުވަހަކު ވެސް މުޤައްރިރަކު ހޮވުމުގެ ޗާންސް ހައިވާނީ މުޙައްމަދު ޙުސައިން ވަޑައިގަންނަވަންޏާ މުޖުތާޒުގެ ނަން ކަށްނޭނގެ. އެހެންވީމާ، މަސައްކަތަށް މިފަދަ މިނިވަން މުއައްސަސާތަކުގެ ކަންކަން ޒިންމާދާރުކުރުވުމަށް މަޖިލީހުން ހިތްވަރުދިނުމުގެ ގޮތުން މުޤައްރިރުގެ ކަންތައް އަވަހަށް ނިންމާލަން އެދޭ ވާހަކަ ދަންނަވާލަން ޑީ.އާރު.ޕީގެ ފަރާތުން. 
ދިއްދޫ ދާއިރާގެ މެންބަރު އަހުމަދު ސަމީރު ވާހަކަދެއްކެވުން:
އާދެ، އަޅުގަނޑަށް ހީވަނީ މިހާރު ދެ ޕާޓީގެ ދެމެދުގައި މިއޮތީ ޓައި ވެފައި. ދެން މީގައި އަސްލުގައި އެންމެ ބޮޑު ގޮތެއް ނިންމައިދެވޭނެ ފަރާތަކީ އަލްއުސްތާޛު މުޙައްމަދު ނަޝީދު ކަމަށް އަޅުގަނޑަށް ޤަބޫލުކުރެވެނީ. އެއީ އެ ބޭފުޅާ މިނިވަން މެންބަރެއްގެ ގޮތުގައި އިންނަވައިގެން މި ވޯޓު ދެއްވާ ގޮތަކުން މީތި ނިމުމުގެ ފުރުޞަތު މިއަދު ވެސް މިއޮތީ. އެހެންވީމާ، އެ ވާހަކަ އަޅުގަނޑު މި ދެންނެވީ. އެހެންވީމާ، މި ކޮމިޓީ ވެސް އިންތިޚާބު ނުކުރެވި މަސައްކަތް ކުރިއަށް ނުގޮސް އޮންނަ އޮތުމަށް ފުރުޞަތު ނުދީ ކުރިއަށް ގެންދިއުމުގެ ގޮތުން 2 ވަނަ ވިސްނުމެއް އޮތްތޯ އަނެއްކާވެސް ދަންނަވާލަން ކުރިއަށް ގެންދެވިދާނެތޯ. އެއީ ވިސްނަން ވެސް ޖެހޭ ކަމެއް. ދެންމެ ޢަލީ ވަޙީދު ދެއްކެވި ވާހަކަފުޅަށް ތާއީދުކުރަމުން. އެހެންވީމާ، އަޅުގަނޑު ހިތަށް އަރަނީ 2 ޕާޓީން އެމް.ޑީ.ޕީ އާއި ޑީ.އާރު….ޕީން އަދި ގޮތެއް ނުނިންމިޔަސް ގޮތެއް ނިންމުމުގެ ފުރުޞަތު އެބަ އޮތޭ މިނިވަން މެންބަރެއްގެ އަތްޕުޅުގައި. އެހެންވީމާ، އެކަން މިއަދު ވެސް ނިންމަން ބޭނުމިއްޔާ ނިންމިދާނެ ފުރުޞަތު އެބަ އޮތޭ. އެހެންވީމާ، އަޅުގަނޑު ހިތަށް އަރަނީ ނަޝީދަކީ ޚާއްޞަ ގޮތެއްގައި މިފަދަ ކަންކަމަށް ވެސް އިސްކަންދެއްވާ އަދި މީގައި މެދުމިންގަނޑެއްގެ އުސޫލު ވެސް ގެންގުޅުއްވާ ބޭފުޅަކަށް ވާތީވެ އަޅުގަނޑު ހިތަށް އަރަނީ މިއަދު އެ މަނިކުފާނު ބޭނުންފުޅިއްޔާ މިއަދަށް ގޮތެއް ނިންމެވިދާނެޔޭ. އެހެންވީމާ، 2 ވަނަ ވިސްނުމަކަށް ވަޑައިގަތުމުގެ ފުރުޞަތު އޮތްތޯ އެކަމާ ކޮންމެވެސް މަގެއް ހޯއްދަވައިދެއްވާތޯ ދަންނަވަން. ދެން މި ފުރުޞަތުގައި އަޅުގަނޑު ފާހަގަކޮށްލަން ޙަޤީޤަތުގައި މިހާތަނަށް އައިރު އެމް.ޑީ.ޕީ އާއި ޑީ.އާރު.ޕީ އާ ކޮންމެވެސް ވަރެއްގެ ވާހަކަދެކެވިގެން ކޮމިޓީތަކަށް އައިއިރު އެ ކޮމިޓީތަކުގެ މުޤައްރިރު ކަމުން އެމް.ޑީ.ޕީ އަށް އޮތީ އެހާ ރަނގަޅަކަށް ނޫން ނަތީޖާތައް ގޮއްސަ. އެހެންވީމާ، އަޅުގަނޑު ޤަބޫލުކުރާ ގޮތުގައި އެމް.ޑީ.ޕީ އަށްވެސް ހަމަ ކޮންމެވެސް ކޮމިޓީ އެއްގެ މުޤައްރިރުކަން ލިބުމަކީ ހަމަ ރަނގަޅު ކަމެއް ކަމުގައި އަޅުގަނޑު ދެކެން. އެއީ އެކަން އެގޮތަށް ވިސްނާލުމަކީ ވެސް ރަނގަޅު ކަމެއް. އެހެންވީމާ، އަޅުގަނޑުމެން ބާރު ކަންތައްތަކުގައި ބޭނުން ކުރާއިރު ވެސް ހަމަ މި ދެންނެވި ގޮތަކަށް ވިސްނާލުމަކީ ހަމަ ރަނގަޅު ކަމަކަށް ފެންނާތީވެ އަދި ޚާއްޞަކޮށް އަޅުގަނޑު މި ވާހަކަ މި ދަންނަވާލީ ވެސް ނަޝީދު ވަޑައިގެން އިންނެވީމަ އެ ފުރުޞަތު ނަޝީދު އަތްޕުޅުގައި އޮތީމަޔާ އެކުގައި. އެ ކަމާ މެދުގައި ވިސްނާ ވަޑައިގެން ދެއްވާތޯ. ޝުކުރިއްޔާ.
ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
އަޅުގަނޑަށް މިހާރު ފެންނަގޮތް. އަޅުގަނޑަށް މިހާރު ވިސްނޭގޮތުގައި މިހާރު ވޯޓުލާ މި އޮތީ ނިމިފައި. މުޤައްރިރަކަށް ވޯޓު ލެވިއްޖެ. އަޅުގަނޑަށް ޥޯޓު ދެވިއްޖެ. އަދި ނަތީޖާ އެއް އެބަ ނިކުމޭ. ދެން މި ނަތީޖާ އޮތީ އެއްވަރުވެފައި ކަމަށް ވާތީ ދެން ހަމަ ގަވާއިދުން އެ އެއްވަރުކަން ނައްތާލާ ޓައި ބްރޭކުކުރާނެ ވޯޓު ދެވޭނީ މި ތާގައި މި ވަގުތު ނެތް މީހާ އަށް. ދެން ސުވާލަކަށްވާނީ އޭނަ އަންނަންދެން އަޅުގަނޑުމެން މަޑުކުރާނީތޯ ނުވަތަ އޭނަ ވިސްނާގޮތް އަޅުގަނޑުމެންނަށް ކަށަވަރުވާ ގޮތެއްގައި އޭނާ ބަޔާންކޮށްދީފައި އަޅުގަނޑުމެން އެއީ ކުރިޔަށް ދެވިދާނެ ގޮތެއްތޯ. އެކަމަށް އަޅުގަނޑުމެންނަށް އެއްބަސްވެވިދާނެ. މިސާލަކަށް އޭނަ އެ ހުރި ތަނެއްގައި ހުރެގެން އަޅުގަނޑުމެން އެންމެންނަށް އޭނަގެ ފޯނުން އެސް.އެމް.އެސް އެއް ފޮނުވާފައި އޭނަ ދެކޭ ގޮތް ކާކުގެ ނަމަކަށްތޯ ތާއީދުކުރަނީ އޭނަ ބުނެފިއްޔާ އެއީ އަޅުގަނޑުމެންނަށް ޤަބޫލުކުރެވިދާނެ ގޮތެއްތޯ. ކޮންމެ ގޮތެއް ވިޔަސް ވޯޓެއް ލާފައި އޮވެފައި އެވޯޓެއް ބާތިލެއް ނުކުރެވޭނެ ވޯޓު ނެގުމުގެ ޞައްޙަ ނޫން ކަމެއް ނުހިގާ ހާ ހިނދަކު. ޓައި ވީއޭ ކިޔާފައި ދެން ވޯޓު ނެގިޔަސް ހަމަ މިހެންވާނީ. އަޅުގަނޑުގެ ޕޮޒިޝަން އަޅުގަނޑު ވަރަށް ސާފުކޮށް ދަންނަވާފާނަން. އަޅުގަނޑު ގާތުގައި މިފަހަރު އެންމެ ފުރަތަމަ މުޤައްރިރު ކަމަށް ލޮބީ ކުރައްވާފައި ވިދާޅުވީ މުޖުތާޒު. އެހެންވީމާ، މުޖުތާޒަށް އަޅުގަނޑު އެކަން ކޮށްދޭނަަމޭ ދަންނަވާފައި އޮތީ. އޭގެ ފަހުން ޙަމްޒާ ވިދާޅުވީ. ވަރަށް ފަހުން. އެހެންވެ އަޅުގަނޑު ޙަމްޒާ އަށް މި ވަގުތު ވޯޓު ދެވެން ނެތީ އެ ސަބަބަށްޓަކައި. 

އިދާރީ މޭޒުން ވާހަކަދެއްކެވުން:
އެހެންވީމާ، ކުރިޔަށް މިހާރު މި އޮތް ގޮތުން ކުރިޔަށް ގެންދެވޭ ކަހަލަ ގޮތަކަށް ނޫން މި އޮތީ އިނގޭތޯ. އެހެންވީމާ، ދެންމެ ނަޝީދުގެ ވާހަކަފުޅުގައި ހާމަކުރައްވައިފި މިހާރު ހާޒިރުވެ ވަޑައިގެން ނެތް މެންބަރު ވޯޓު. އާދެ، އެހެންވީމާ، މިއަދު ކުރިޔަށް ދެވޭ ކަށްނެތް ވަކި ގޮތަކަށް. އެހެންވީމާ، ކޮމިޓީގެ މެންބަރުން ހާޒިރުވެ ހުރިހާ މެންބަރުން ހާޒިރުވެ ތިއްބެވި ދުވަހެއްގައި ކޮމިޓީ ބާއްވާނީ... (ވަގުތުކޮޅަކަށްފަހު). އެހެންވީމާ ކޮމިޓީ ކުރިއަށް ގެންދެވޭނެތޯ. ޙަމްޒާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަޅުގަނޑަށް ފެންނަނީ ދެންވެސް ކޮމިޓީ ބާއްވާނެ ދުވަހަކާއި، ގަޑިއަކާއި ނިންމުން. ހަމަ މި ތަނުން ބައެއް މެންބަރުން އެ ދުވަހު ވެސް ވަޑައިނުގެންފާނެ. އެ ދުވަހު ވެސް ވޯޓު ނަގާނެ. ނަގައިގެން އެ ނިމޭ ބަޔަކު އެ ބޭފުޅާ ކޮންމެހެން ވަޑައިގެން ވަޑައިގެންނެވުމެއް ނޫން. އެހެންވީމާ މިހާރު އަޅުގަނޑުމެން ގަޑިއަކާއި ދުވަހަކާ ނިންމަންވީ. އެ ދުވަހު ވަޑައިގެންނެވި ބޭފުޅުން ވޯޓު ދެއްވާފައި އަނެއްކާ ޓައި ވީމަ އަނެއްކާ ވެސް ނިންމާނީ. ކޮންމެހެން އެ ބޭފުޅާ ވަޑައިގަންނަވަންދެން އެ ބޭފުޅާ ހުންނަވަންދެން ނުވަތަ އަޅުގަނޑު ކޮންމެވެސް ތާކު އަޅުގަނޑު އަންނަންދެން އެހެނެއް ނޫން. މިހާރު ދުވަހަކާއި ގަޑިއަކާ ނިންމާފައި އަލުން ވޯޓު ލާއިރުގައި އޭރުން ލިބޭ ގޮތަށް.

ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

ޙަމްޒާ ދެންމެ ވިދާޅުވި ވާހަކައަށް އަޅުގަނޑު ދަންނަވާލަން. މި ކޮމިޓީގެ ކުރިން ހަމަ 17 ވަނަ މަޖިލީހުގައި ހިނގީ ދާޚިލީ ކޮމިޓީ ދެއްތޯ. ދާޚިލީ ކޮމިޓީ އާއި ޕެރަލަލްކޮށް ގަވާއިދު ކޮމިޓީ ދިޔައީ. ގަވާއިދު ކޮމިޓީއަށް އަޅުގަނޑު ހާޒިރު ނުވާ ދުވަހެއްގައި ފަހެއް ފަހެއް ލިބިގެން އޮތީ ވޯޓު ހުއްޓިފައި. އޮތްވާ އަޅުގަނޑު އަނެއްދުވަހު ހާޒިރު ކުރުވާފައި އަޅުގަނޑު ދެކޭގޮތް ބަލާފައި އަޅުގަނޑު ދެކޭ ގޮތް އެއީ އެ ދުވަހުގެ ވޯޓު ޓައީ އެއީ އެ ދުވަހު ކޮޅަކަށް ޖެހުނު ގޮތް ބަލާފައި މާރިޔާ ހޮވި ވަޑައިގެން އޭތި ކުރިއަށް ދިޔައީ. އެ ދުވަހު އަޅުގަނޑު މާރިޔާ އަށް ވޯޓު ދޭނެ ކަމަށް ބުނެފައި އޮތީމަ. އެހެންވީމާ، އަޅުގަނޑަކަށް ނުވިސްނޭ މި ނަގާފައި އޮތް ވޯޓު މިހާރު މިއަދު ހަމަ ނުވާތީ ވޯޓު ބާޠިލުވީތޯ އަލުން އަނެއްކާ ދެން އަންނަ ދުވަހެއްގައި މި ވޯޓު ހަމަ ނަގާ ގޮތަށްތޯ މި ހަދަނީ ނޫނިއްޔާ ޓައިބްރޭކު ކުރާ މީހާގެ ވޯޓު ކާސްޓު ކުރާނެ ގޮތެއްތޯ ބަލަންވީ. އެ ޕޮއިންޓަށް އަޅުގަނޑުމެން އެއްބަސްވެވުނީމަ ވާނެ ކަންނޭނގެ. 

ރިޔާސަތުން ވާހަކަދެއްކެވުން:
އާދެ އެއީ ވަރަށް ރަނގަޅު ވާހަކަ އެއް އެ ވިދާޅުވީ. ސަމީރު.

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

އަޅުގަނޑުވެސް މީގައި ވޯޓުގައި ބައިވެރިވާން ބޭނުންވޭ. އެހެންނަމަވެސް ކަންދިމާކުރާ ގޮތުން އަޅުގަނޑު ވެސް ނެތް ވަގުތެއްގައި އަޅުގަނޑު މިއަދު ނިންމި ނިންމުން އެއީ ނިންމުން ކަމަށް ބަލާފައި އަޅުގަނޑު ވެސް ޚިޔާލު ތަފާތުވެދާނެ ހަމަ އިނގޭތޯ. މި ދެންނެވީ ޕާޓީ ލައިން އަދި ހުރި ކަމުގައި ވީނަމަވެސް އަޅުގަނޑަށް އެ ފުރުޞަތު އޮންނާނެއޭ. އެހެންވީމާ، އަޅުގަނޑު ގަބޫލުކުރާގޮތުގައި އަޅުގަނޑުމެން މި ކަމަށް ފަސޭހަކުރާ ކަމަށް ވަންޏާ އެ ކަމަކަށް ދެން މަގެއް ނެތް. އަޅުގަނޑުމެންނަށް މި އޮތީ ހަމަގައިމު ވެސް ނަޝީދުގެ ޕޮޒިޝަން ވަރަށް ރަނގަޅަށް ވިދާޅުވެދެއްވައިފި. އެހެން ކަމަށް ވަންޏާ އަޅުގަނޑުމެންނަށް މި އޮތީ ކޮންމެ ގޮތެއް ވިޔަސް ދެން އަލުން ވޯޓަކުން ނަގައިގެން އެ ވޯޓަކުން ކާމިޔާބު ލިބެން އަންނަނީ މުޙައްމަދު ޙުސައިން ވަޑައިގަންނަވައިގެން. އެހެންވީމާ މުޙައްމަދު ޙުސައިން ވަޑައިގަންނަވާއިރު އަޅުގަނޑުމެންގެ މީހަކު ނެތި އަނެއްކާ ވެސް ކުރިއަށް ދާ ކަމަށް ވަންޏާ އަޅުގަނޑަށް ގަބޫލެއް ނުކުރެވޭ އަޅުގަނޑުގެ ރައިޓެއް އެ ހިސާބުން އެބަ ގެއްލޭ ކަމަށް ގަބޫލުކުރެވެނީ. އެހެންވީމާ  އަޅުގަނޑު އެދެނީ ހަމަ ހުރިހާ މެންބަރުން ހާޒިރު ވާ ޖަލްސާއެއްގައި އެވޯޓު ނަގަން.

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އަޅުގަނޑު ހަމަ ސާފުކޮށްލަން ބޭނުންވޭ މިހާރު ކޮމިޓީގައި ހަމަގައިމު ވެސް މުޤައްރިރެއް ނުނަގާ ރަސްމީ އެއްވެސް މަސައްކަތެއް ހިއެއް ނުވޭ ކުރިއަށް ގެންދެވޭނެހެނެއް. އެހެންވީމާ މިހާރު ތި ޑިބޭޓު ކުރައްވާ ކަންތަކުގައި ވެސް ކިހިނެއްތޯ ގޮތެއް ނިންމާނީ. މިސާލަކަށް ދެންމެ ނަޝީދު އެ ވިދާޅުވި ގޮތުން ޕްރެސީޑެންޓަކަށް ބެލިދާނެ ކުރީގައި ދެންމެ ނެގި ވޯޓަކީ ވެސް ޞައްޙަ ވޯޓަކަށް ބަލާފައި ދެން އިތުރަށް ވޯޓެއް ނުނަގާ މުޙައްމަދު ޙުސައިން ވަޑައިގެންނެވީމާ އެ ބޭފުޅާ ބުރަވާ ކޮޅަކަށް ނިމޭ ގޮތަށް. އެހެންވީމާ މިހާރު މި ދާ ޑިސްކަޝަން ގައި ޤާނޫނީ އެއްވެސް ބުރަދަނެއް ހުރި ކަމަކަށް އަޅުގަނޑަކަށް ގަބޫލެއް ނުކުރެވޭ. ބޭކާރު ފައިޓެއް ކަންނޭނގެ މި ކުރެވެނީ. އެހެންވީމާ މި ހިސާބުން ކޮމިޓީ ނިންމާލަން އެދޭ ވާހަކަ ދަންނަވަން. 
(ވަގުތުކޮޅަކަށްފަހު).

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ދަންނަވާނީ ގަވާއިދުގައި އޮންނަ ގޮތަށް އެކަން ގެންދިޔުން ރަނގަޅޭ. ދެން ނަޝީދު އެ ވިދާޅުވާ ވާހަކަ އަކީ އަޅުގަނޑުގެ ހާޒިރުގައި ވެސް ހަމަ ހިނގި ކަމެއް. އެހެންނަމަވެސް އަޅުގަނޑު ގަބޫލުކުރާ ގޮތަކީ ހަމަ ކޮމިޓީއަށް ކިޔާ ހާޒިރުވެ ވަޑައިގެންނެވި ބޭފުޅުން ހާޒިރުވަޑައިގެން ކޮމިޓީއަށް ހާޒިރުވުމުގެ ބައްދަލުވުމުގައި އެއްވެސް ކަހަލަ ކަމެއް ކުރިއަށް ގެންދެވޭނީ ކޯރަމް ހަމަވެގެން. ކޯރަމް ހަމަވެއްޖިއްޔާ އެ އޮތީ އެ ކަންތައވެފައި.  އެހެންވީމާ ކޯރަމް ހަމަވެގެން އަދި އަޅުގަނޑަށް ނާދެވެގެން ކަމަށް ވިޔަސް އަދި އެހެން ބޭފުޅަކަަށް ނާދެވުނު ކަމަށް ވިޔަސް އެ ބޭފުޅަކު ވަޑައިނުގެން ކޮންމެހެން 6 ވޯޓުން އެ ކޯރަމުގެ އަޣުލަބިއްޔަތު އިންނާނީ. ކޮންމެހެން ކޮމިޓީގެ އަޣުލަބިއްޔަތެއް ނޫން. ކޮމިޓީގެ އަޣުލަބިއްޔަތު ގަވާއިދުގައި އިންނަނީ އެހެންތޯ އަޅުގަނޑު ސާފުކޮށްލަން ބޭނުން. 

ރިޔާސަތުން ވާހަކަދެއްކެވުން:
އާދެ ގަވާއިދުގެ 120 ވަނަ މާއްދާގައި އެބަ އޮތް އިނގޭތޯ. ހިމެނޭ މެންބަރުންގެ އަޣުލަބިއްޔަތުންނޭ. ދެން މިހާރު ކޮމިޓީ މިހާރު ކުރިއަަށް ގެންދެވޭކަށް ނެތް ހެން އަޅުގަނޑަކަށް ހީވަނީ ދެއްތޯ. ދެން އޮންނަ ދުވަހެއް އަންގާލާނަން އަޅުގަނޑުމެން. 

